
Hyrje   

Bosnja e hercegovina, maqedonia dhe kosova janë 
tre shtetet që ngërthejnë në vete kompleksite-
tin e sistemeve multietnike në Ballkanin perëndi-
mor. këto shtete konsiderohen si eksperimente 
të ndryshme të administratës ndërkombëtare për 
ta vendosur paqën në këtë rajon pas konfliktit të 
përgjakshëm të vitëve 90’ta. në fakt, që nga krijimi 
i këtyre republikave që rezultuan nga marrëvesh-
je të ndryshme, deri te zhvillimet e sotme, këto tre 
shtete mbajnë në vete, siç e thekson arnaud Dan-
jean, deputet evropian dhe specialist i Ballkanit, “nje 
potencial të konsiderueshëm për jo- stabilitet, dhe 
karakterin e të ashtuquajturës shtete të dështuara1”.

trazirat e fundit të këtij viti në Bosnje (shkurt 2014) 
dhe maqedoni (qershor/korrik 2014) paraqesin fak-
te të reja në Ballkan për këtë realitet, ku korrupsioni 
ekonomik dhe kriza sociale ndërthurren me faktorët 
etnik dhe fetarë që janë pjesë kyqe të shoqërive në 
këto shtete. poashtu, këto janë trazirat më të reja, 
dhe deri në një masë, më të dhunshme që ndodhën 
këtë vit në rajon, dhe janë zhvillime interesante për 
një analizë gjithëpërfshirëse duke dalur në retros-
pektivë dhe shqyrtuar mundësitë e ndryshme për 
implikime në kosovë. Do të marrim parasysh indika-
torët më relevant, si faktorët etnik,  gjendjen ekono-
mike dhe burimet potenciale për trazira.

për këtë arsye, ky hulumtim ka për qëllim të paraqes 
një vështrim mbi bazën e të cilit do të bëhet krahasimi 
i rrethanave politike të të dyja vendeve ku pësuan tra-
zirat sociale, shkaqet kryesore që çuan në këto trazira 
dhe mënyra e shprehjes në sipërfaqe, duke u bazuar 
në indikatorë të ndryshëm si pika të përbashkëta. në 
këtë mënyrë, ideja është të demonstrohet se në çfarë 
mënyre këto trazira vendosin në pikëpyetje siste-
met multietnike të Ballkanit, me fokus trekëndëshin 
Bosnje-kosovë-maqedoni, si dhe cilat mund të jenë 
perspektivat nga këto revolta në të ardhmën. ky stu-
dim është përpiluar duke mbledhur informata të 
ndryshme nga mediat elektronike që trajtuan këtë 
tematikë, disa publikime, si dhe nga intervistat e real-

1    https://cafebalkans.wordpress.com/tag/nationalisme/ 

izuara për qëllimin e këtij studimi. së pari do të vësht-
rojmë kontekstet politike të këtyre vendeve, dhe pastaj 
do të paraqesim shkaqet dhe burimin e trazirave, dhe 
mënyrën e shprehjës në sipërfaqe të këtyre revoltave. 
në fund, ky vështrim do t’i prekë mundësitë dhe impli-
kimet e mundshme për kosovën.

I.   KonteKstI PolItIK 
I bosnjës dHe 
HerzegovInës dHe I 
maqedonIsë

trazirat e para që u ilustruan me protesta të 
dhunshme këtë vit, filluan në Bosnje dhe herze-
govinë, vend i ndarë, mes Federatës së Bosnjës dhe 
herzegovinës (kryesisht me banorë boshnjakë dhe 
kroatë) dhe republika srpska-s (kryesisht me banorë 
serbë). ky shtet përballet me një gjendje status-quo-
je, një lloj vakumi institucional i cili lidhet me kom-
promiset e “marrëveshjes së Dayton”-it të arritur në 
vitin 1995, për ti dhënë fund luftës ndëretnike që zg-
jati rreth 4 vite. “marrëveshja e Dayton-it” kishte për 
qëllim ndarjen e pushtetit mes boshnjakëve, serbëve, 
dhe kroatëve. kështu u krijuan dy rajone autonome 
tejet të decentralizuara të cilat e pamundësojnë Bos-
njën e hercegovinën për të qenë shtet funksional. 
kjo situatë status-quo politike e institucionale ka 
ndikuar që2 shteti si i tërë të futet në një stagnim të 
zhvillimit ekonomik. për më tepër, ndarja e vendit në 
komunitete etniko-fetare, mungesa e një qeverie për 
dy vite të tëra, duke shtuar edhe procesin e privat-
izimeve masive, e parandalon çdo unitet shtetëror 
dhe social në Bosnje dhe herzegovinë. 

si rrjedhojë e stagnimit politik dhe krizës sociale, 
retorikat nacionaliste mirëmbahën nga udhëheqësit 
e ndryshëm politik të secilit komunitet etnik për 
të fajësuar gjithmonë “tjetrin”, në mënyrë që të 

2     institucionet e trashiguara nga marrëveshja e Daytonit nuk funksio-
nojnë, për shkak të modelit të t’administratës  kantonale dhe prezi-
dencës tri etnike : 13 subjektve qeveritare, 160 ministri, dhe ndarje 
politike teritoriale etnike.

https://cafebalkans.wordpress.com/tag/nationalisme

prezervohet pushteti3. kjo e bën të pamundur çdo 
konzensus, apo çdo lloj forme dialogu mes palëve, 
gjë që e bllokon një sistem të tërë.

sa i përket maqedonisë, ky shtet poashtu ka një kon-
tekst politik si burim potencial për trazira që nga 
marrëveshja e ohrit4 e nënshkruar në vitin 2001 pas 
konfliktit mes shtetit maqedon dhe forcës guerile 
shqiptare, maqedonia e konsideron vetën si “shtet 
kombëtar të unifikuar”, një emërtim që nuk e njeh 
karakterin multietnik të shoqërisë maqedonase dhe 
që favorizon ndarjet etnike. poashtu, është vështirë 
për maqedoninë të quhet shtet stabil, kur dy gru-
pet etnike kryesore në vend (maqedonasit etnik dhe 
shqiptarët etnik) janë të vendosur në një prizëm an-
tagonist mes njëri-tjetrit, çdo incident, sado i vogël që 
të jetë, në shumicën e rasteve kalon në konfrontim me 
baza etnike. ashtu si në Bosnjë, problemi themelor 
është që klasa politike, qoftë shqiptare apo maqedo-
nase, nuk është e angazhuar në proces të pajtimit por 
në vend të kësaj, ajo përdorë retorikën nacionaliste 
për t’i kamufluar problemet reale që i përkasin aspek-
tit zhvillimor. për më tepër, duhet të theksohet kahja 
diktatoriale e ekzekutivit5, duke e marrë parasysh kon-
trollin e rreptë të ushtruar nga qeveria, dhe vullneti 
për të krijuar një ‘’kombësi’’ sllavo-maqedone me për-
masa të tepruara. në fakt, kompleksi i krijimit të iden-
titetit në mënyrë artificiale, po tentohet të bazohet në 
disa fakte të kontestuara historike për ndërlidhjën e 
sllavo-maqedonëve, me maqedoninë e vjetër6. 

ndër të tjera, maqedonia gjendet poashtu në një sit-
uatë imobile politike shkaku i status-quo-s që rrjedhë 
nga bllokada greke disavjeçare që vështirëson pers-
pektivën euro-atlantike dhe modernizimin e vendit. 

3    struktura aktuale kushtetuese ka krijuar nje shtet aparteid që ka 
institucionalizuar mitologjinë, duke ngritur urrejtjen etnike dhe 
shovinizmin.

4    ohrid Framework agreement : marrëveshje e nënshkruar mes 
përfaqësuesëve shqiptarë dhe maqedonë, e mbikqyrur nga shBa-
të dhe Be-ja, që parashihte zgjerimin e të drejtave të komunitetit 
shqiptar në maqedoni: infrasktrukturë me përfaqësi të barabartë në 
administratën publikë të vendit

5    maqedonia është i vetmi vend në rajon dhe evropë, i cili ka ende të 
burgosur kundërshtarët politikë, dhe gazetarët.

     http://balkans.courriers.info/article21722.html: sipas organizatës 
reporters without Borders, maqedonia gjindet në vendin e 116-të, 
mbi 179 shtete, sa i përket lirisë së shprehurit dhe shtypit.

6    vërejtje nga Florian Qehaja

ndërlidhjet e Bosnjës dhe maqedonisë me 
kosovën
shtetet në rajon janë të ndërlidhura në shumë as-
pekte dhe si rrjedhojë nuk janë imune nga zhvil-
limet që ndodhin tek njëri nga fqinjët e tyre apo 
shtetet tjera të rajonit të cilat kanë funksionuar në 
një federatë për gati gjysmë shekulli7. Bosnja ndan 
disa raste ngjashmërie me kosovën, si sovranitetin 
e kufizuar, prezenca dhe ndikimet ndërkombëtare, 
institucione shtetërore të dobëta, një minoritet serb 
që refuzon integrimin në një shtet të unifikuar, dhe 
një integritet territorial që rezulton nga një vendi-
marrje ndërkombëtare. në këtë mënyrë, kosova 
ndan një ngjashmërie sistemike me shtetin e Bosn-
jës dhe herzegovinës.

ndërsa me maqedoninë, kosova ndan çështjën 
historike shqiptare me bashkëkombësit e saj, që 
importohet shpesh herë në trevat e ndryshme 
shqiptare në shenjë solidarizimi por edhe me qël-
lime të caktuara politike8. në të njejtën mënyrë, si 
shqiptarët e maqedonisë dhe të kosovës9, si kroatët 
dhe serbët e Bosnjës ose të kosovës, të gjithë kanë 
shtetet e tyre “amë”, dhe këto ndërlidhje emociona-
le ju pamundësojnë këtyre tri vendeve, një kohezi-
on shtetëror të unifikuar. me këtë konstatim, secili 
shtet ka potencial të mundshëm për trazira sipas 
ndërlidhjeve mes komuniteteve. 

7    intervistë me andreja Bogdanovski: kemi parë shumë herë, sa herë 
që ndodhin protesta që lidhën me çështjën shqiptare në maqedoni, 
ndodhin protesta solidariteti në kosovë, shqipëri dhe anasjelltas. 
trekëndëshi shkup-prishtinë-tiranë, është posaqërisht relevant dhe 
elitat politike të këtyre vendeve duhet të fokusohen më shumë në 
takime zyrtare me projekte konkrete që do të përfitojnë të gjitha 
palët, sesa importimin e çështjeve për të fituar pika politike.

8    kipreD, shpend kursani, ilir Deda: Autonomy for the Northern part of 
Kosovo: Unfolding Scenarios and Regional consequences : pakënaqësia 
tek radikalët mund të mos shprehët vetëm në mënyrë të organizuar, 
por edhe në mënyrë spontane, që do të jetë e vështirë për tu me-
naxhuar. 

9   zhidas Daskalovski, Dane taleski: The independence of Kosovo and the 
Consolidation of Macedonia, a reason to worry: 40%  të maqedonëve e 
konsiderojnë pavarësinë e kosovës si shumë negative, ndërsa 51.5% 
e konsiderojnë si shumë pozitive. 

http://balkans.courriers.info/article21722.html

II.  sHKaqët e trazIrave në 
bosnje dHe HerzegovInë 
dHe maqedonI

a. rasti i Bosnjës dhe herzegovinës 
përpos kontekstit politik të pavaforshëm në këto 
dy shtete, duhet të theksohen elementet e tjera që 
çuan në këto trazira. së pari, politikat e dëmshme 
ekonomike të cilat u konkretizuan me falimentimet e 
ndërmarrjeve shtetërore që u privatizuan, si eksper-
imente neo-liberale nga institucionet e jashtme10, 
mund të konsiderohen si pika fillestare të përhap-
jës së protestave. poashtu, niveli i lartë i papunësisë 
(40% e popullsisë, 70% për të rinjtë11), mungesa e 
perspektivës jetësore për qytetarët njëzet vjet pas 
luftës ndikuan në shpërthimin e revoltës12. meg-
jithatë, ndikimi i faktorit të institucioneve ndërkom-
bëtare financiare në stagnimin politik dhe ekono-
mik të Bosnjës dhe herzegovinës, nuk mjafton për 
të shpjeguar krejtësisht fillimin e trazirave. 

në fakt, korrupsioni i përgjitshëm i elitës, privilegjet 
dhe privatizimet mes ‘’shokëve”13, keqpërdorimet 
brenda rretheve të ngushta politike, janë po aq fak-
torë që luajtën rol në frustrimin e qytetarëve dhe 
përhapjën e revoltës. Burimin e revoltës e kemi në 
këtë rast konstrastin e thellë mes një shoqërie tri et-
nike në varfërim, dhe papërgjegjësia dhe pasurimi i 
vazhdushëm i  klasës politike, që nuk u pranua nga 

10    plani strukturor i Fondit monetar ndërkombëtar në kuadrin global 
të fiskalizimit për Bosnjën: shpenzimet e ngrira, zbritje e rrogave të 
sektorit publik, dhe privatizimi masiv i ndërmarrjeve publike rezul-
toj me një ngritje të borxhit të jashtëm që ishte e barabartë me 32% 
të prodhimit të brendshëm.

        procesi i Be-së për integrime rajonale (european Free trade as-
sociation) bën që Ballkani të integrohet si një treg tërheqës për 
prodhimet dhe investimet perëndimore, të cilët fuqizojnë trendet 
për dezindustrializim dhe varësi nga borxhet. këto eksperimente të  
kooperimit rajonal, janë në kundërshtim me vet kriteret e Be-së për 
integrimin e saj.  

11    megjithatë sipas Bankës qendrore, niveli i papunësisë është 27,5% 
sepse shumë njerëz punësohën ilegalisht. rroga mesatare mujore 
është prej 420 eurove, ndërsa 1/5 e banorëve jetojnë në varfëri, 
sipas statistikave zyrtare.

12    http://www.economist.com/blogs/easternapproaches/2014/02/
bosniasprotests?fsrc=scn/tw_ec/spring_in_the_bosnian_step_

13    në tuzla, si pasojë e falimentimit të ndërmarrjeve të privatizuara, 
punëtorët mbetën pa asnjë kompenzim/pension social, mijëra 
dollarë rroga të papaguara, dhe zbritje të çmimit të aksioneve.

të gjitha etnitë në këtë shtet. (ky është vetëm një për-
fundim personal, nuk ka ndonjë burim të caktuar)

Faktori etnik dhe fetar i këtyre trazirave ishte mini-
mal, dhe kjo mund të konsiderohet si kundërpërg-
jegje ndaj etnokracisë që mirëmbajnë retorikën na-
cionaliste për t’iu shmangur çdo lloj konfrontimi. në 
fakt, shprehja gjithëpopullore e revoltave, paraqet 
një paradigmë të re në Bosnje , ku pretekstet për ur-
rejtje etnike nuk gjetën hapësirë14, gjë që e karakter-
izon atë që mediat e quajtën “pranvera boshnjake” 
në një vend ku pikërisht ideologjitë shoviniste shka-
ktuan krime lufte. ndër tjerash, nga ky realitet mund 
të konsiderohen dhe qasjet e reja të sindikatave të 
së majtës ndaj politikave neoliberale në Ballkan, të 
cilat po forcohen edhe në kroaci dhe serbi15.  

perspektivat dhe implikimet për kosovën.
trazirat në Bosnjë u pritën si një shpresë e re nga 
opionioni ndërkombëtar, si dëshirë e re e popullatës 
për tu emancipuar nga një krizë e thellë dhe një 
sistem etnokratik i korruptuar. ato kishin pothuajse 
të njejtën substancë përbërëse të pranverës arabe, 
ku kërkesat për drejtësi sociale, dhe heqja e privileg-
jeve ishin gur-themeli i revoltës. për më tepër, për-
dorimi i rrjeteve sociale mund të veçohet poashtu 
në këto trazira si faktor kyç i mobilizimit: shembulli 
i revoltave të para në tunizi dhe egjipt, dhe ajo në 
ukrainë16 ka depërtuar edhe në strategjitë komuni-
kuese të protestave të fundit në Ballkan. 

këto trazira nuk ishin pa efekte pozitive në sho-
qërinë dhe institucionet e Bosnjës: arrestimi i disa 
lidëreve për korrupsion, dhe sidomos krijimi i pleni-

14    sipas analistëve, këto revolta hapën një tjetër qasje në raportet 
ndëretnike: nuk kishte më etni/rraca/kombe, por të papunë/prole-
tarë/dhe studentë pa perspektivë.

15     http://balkans.courriers.info/article25320.html këto dy vende po 
shohin aktualisht një “luftë sociale” kundër reformave liberale në 
kuadrin e ndryshimit të ligjit të punës të cilat rrezikojnë serbinë dhe 
kroacinë me një “pauperizim” të kushtëve të punës.

16    ndikimi i krizës ukranaise në Bosnje ishte i konsiderueshëm: “nëse 
ata mundën pse ne jo?”

       poashtu, grupi uDar (i njejti emër nga lëvizja opozitare ukranaise) 
grumbulloj 33,000 pjesëmarrës në Facebook.

http://www.economist.com/blogs/easternapproaches/2014/02/bosniasprotests?fsrc=scn
http://www.economist.com/blogs/easternapproaches/2014/02/bosniasprotests?fsrc=scn
http://balkans.courriers.info/article25320.html

umëve17 nga qytetarët për ti paraqitur kërkesat në 
formë të një demokracie pjesëmarrëse, tregojnë një 
maturi politike për qytetarët për tu emancipuar nga 
sistemi në të cilin jetojnë(konkluzion personal). në 
mesin e kërkesave kryesore të këtyre pleniumëve, 
ishin dorëheqja e këshillit të ministrave të Feder-
atës, rishikimi i procesit të privatizimit, lirimi i të 
gjithë arrestuarëve të 5 shkurtit18, krijimi i një takse 
të ndryshuar sipas produktëve, dhe fshirja e taksave 
për produktet ushqimore.19

në këtë mënyrë, precedenti boshnjak mund të ketë 
implikime të mundshme edhe në kosovë, nëse kon-
siderohet niveli i lartë i papunësisë, korrupsioni dhe 
ndikimi i krimit të organizuar në rrethin e ngushtë 
politik20. poashtu, depërtimi i politikave neoliber-
ale në vend, me të gjitha pasojat që rezultuan në 
Bosnje, mund të ketë impakt edhe në kosovë, duke 
marrë parasysh mungesën e një sistemi social lid-
hur me kushtet dhe perspektivat për punësim. në 
këtë rast, kosova dhe Bosnja, nuk kanë institucione 
shtetërore mjaft të forta për ti përballur proceset e 
privatizimit, dhe vullnetin politik që ti shfrytëzoj ato 
në kuadrin e investimeve të duhura për zhvillim. 
lëvizjet e fundit protestuese në kosovë, qoftë kundër 
rritjes së çmimit të energjisë elektrike (Janar-mars 
2013); qoftë ato kundër ligjit të amnistisë (në qer-
shor 2013), apo edhe ato studentore kundër mash-
trimeve në universitetin e prishtinës (Janar-shkurt 
2014), tregojnë qartë për frustrimin, dhe mosbesi-
min ndaj institucioneve në vend, edhe pse nuk 
kaluan përtej pragut të dhunës. sipas disa zyrtarëve 
ndërkombëtarë në kosovë, vakumi institucional në 
të cilin gjendej kosova dhe situata e krijuar pas zg-
jedhjeve, pa vendosjen e një qeverie, mund ti krijojë 

17    http://www.europe-solidaire.org/spip.php?article31208 : James 
robertson, the revolt rocking Bosnia

18    http://balkans.courriers.info/article24557.html trazirat filluan 
në muajin shkurt, dhe zgjatën për rreth dy muaj. ndërkohë, disa 
protesta sporadike ndodhën edhe në muajt në vijim.

19    megjithatë, këto kërkesa ende nuk kanë marrë konsideratë nga 
institucionet boshnjake.

20    http://zeri.info/artikulli/18416/kosova-dhe-bosnje-hercegovi-
na-ne-krye-te-ranglistes-boterore-per-korrupsio: sipas sondazhit të 
fundit të kryer nga gallup për nivelin e korrupsionit në politikë dhe 
administratë publike në shtetet në mbarë botën, kosova dhe Bosnja 
e hercegovina janë gjetur në krye ranglistës botërore së bashku me 
vendet kryesisht afrikane.

kushtet e favorshme për jo stabilitet dhe trazira21. si 
burime tjera potenciale, mund të nënvizojnë shtre-
jtërimin e çmimëve22 i të mirave materiale, i energ-
jisë elektrike ose politikat e ndalimit të ndërtimeve 
pa leje që rezultojnë në rritje të papunësisë23.

b. rastI I maqedonIsë

aspekti etnik
trazirat e fundit në maqedoni, paraqesin një 
fenomen tjetër sa i përket jo stabilitetit në shoqëritë 
multietnike në Ballkan. në këtë rast, shpërthimi i re-
voltave, në krahasim me Bosnjën është shprehur për 
shkaqe të ndryshme, por burimi mund të jetë i nje-
jtë24 edhe kësaj here, si pasojë e mungesës së përs-
pektivës ekonomike dhe sociale, dhe rolit që luan el-
ita politike. në fakt, fillimi i protestave u shënua pas 
shpalljës së aktgjykimit të rastit “monstra” ku gjashtë 
shqiptarë u dënuan me burgim të përjetshëm për 
vrasjën e pesë të rinjëve maqedonasë te liqeni 
smilkovsko. ky shkak kryesor i trazirave padyshim 
sjellë faktorin etnik në evidencë si dhe problemati-
kat e raporteve ndëretnike në maqedoni: ndarja e 
thellë mes komunitetit shqiptarë dhe maqedonas 
(antagonizmat mes tyre), efekti i luftës së kosovës, 
koncentrimi gjeografik i shqiptarëve dhe mungesa 
e iniciativës për dialog nga përfaqësuesit politikë, 
patën impaktin e tyre në shpërthimin e dhunës. 
gjithashtu, që nga mbarimi i konfliktit të armato-
sur mes shtetit maqedonas dhe ushtrisë Çlirimtare 
kombëtare (uÇk)-së, kërkesat e komunitetit shqip-
tar kishin të bënin me të drejtat e identitetit dhe kul-
turës, dhe u mendua që zbatimi i tyre do ti krijonte 

21    http://gazeta-shqip.com/lajme/2014/06/26/kosova-qeveri-teknike-
per-dy-vjet-ose-destabilitet-politik/: Diplomatët ndërkombëtarë në 
kosovë janë vënë në alarm për situatën pas zgjedhjeve, duke para-
lajmëruar mundësinë e hyrjes në një destabilitet politik

22    http://www.gazetaexpress.com/lajme/cmimet-po-i-ngrit-impor-
ti-51777/ : 80 për qind e të gjitha të mirave materiale që nevojiten 
për plotësimin e nevojave të popullatës së kosovës, importohen 
nga vendet e Bashkimit evropian dhe vendet e rajonit.

23    http://www.indeksonline.net/?FaqeiD=2&lajmiD=94964 : Bllokimi i 
ndërtimit, mbetën pa punë  5000 punëtorë 

24    intervistë me shpend kursani : Burimi i njejtë , (status-quo, gjendje 
stagnimi politik), por në siperfaqe,mënyra e shprehjes (shkaku) 
ndryshon .

http://www.europe-solidaire.org/spip.php?article31208
http://balkans.courriers.info/article24557.html
http://zeri.info/artikulli/18416/kosova-dhe-bosnje-hercegovina-ne-krye-te-ranglistes-boterore-per-korrupsio
http://zeri.info/artikulli/18416/kosova-dhe-bosnje-hercegovina-ne-krye-te-ranglistes-boterore-per-korrupsio
http://gazeta-shqip.com/lajme/2014/06/26/kosova
http://www.gazetaexpress.com/lajme/cmimet
http://www.indeksonline.net/?FaqeID=2&LajmID=94964

kushtet për drejtësi sociale dhe zhvillim ekonomik. 
por, duke marr parasysh rrethanat aktuale, mund të 
konsiderohet që të drejtat për identitet dhe kulturë, 
i kanë lënë pak hapësirë të drejtave ekonomike dhe 
sociale për nga ana e përqëndrimit të pushtetit në 
to25. si rrjedhojë, marrëveshja e ohrit lë shumë për 
të dëshiruar sa i përket integrimit të komunitetit 
shqiptar në maqedoni, dhe raporteve ndëretnike në 
përgjithësi.

megjithatë, shkaku etnik në këtë rast nuk është 
element tërësisht shpjegues i dhunës urbane që 
ndodhi në qytetet e ndryshme të maqedonisë. në 
fakt, egziston një klimë politike e cila nxitë dhe kon-
trollon rrymat ekstreme që mund të përdorën për 
trazira, sipas interesave dhe qëllimëve të njërit apo 
tjetrit subjekt politk26. në këtë mënyrë, përpjekjet e 
ndryshme për manipulim si paraqitja e shqiptarëve 
si kërcnim i fundamentalizmit islamik janë burimi 
kyç për krijimin e trazirave në vend, dhe procesi 
“monstra” është shprehje konkrete e këtyre vepri-
meve. 

ndër tjerash, në këto përpjekje u përdor edhe re-
torika fetare tek komuniteti shqiptar në maqedo-
ni, e cila paraqet një potencial të konsiderueshëm 
për nxitjen e protestave27. në fakt, kushtet e këqija 
dhe mungesa e perspektivës ekonomike në vend 
mund të kishte sjellur trazira sociale si në modelin 
boshnjak, dhe ti largojë distancimet etnike për 
t’iu kundërpërgjigjur elitës politike. por nëse kësaj 
i bashkangjitet edhe aspekti fetar, mund të marr 
përmasa shumë më të rrezikshme: në njërën anë, 
shumica maqedonase që evoluon me përpjekjën 
e krijimit të një identiteti të fortë sllavo-ortodoks, 
dhe në anën tjetër komunitetit shqiptar ku çarçet 
fetare mundohen t’a ndërtojnë një identitet islamik 

25    intervistë me andreja Bogdanovski: një shembull i deteriorimit të 
kushtëve ekonomike dhe sociale është lipkova, komunë me shu-
micë shqiptare, ku afër 30,000 banorë kanë të kryer vetëm shkollën 
fillore, dhe shumica janë të papunë.

26    analisti alajdin Demiri: “vrmro-Dpmne si dhe BDi-ja janë shkrepës 
të incidentëve të kontrolluara, dhe fjalimeve të urrejtjës në mënyrë 
që të ushtrohet një presion psikologik tek popullata”

27    arsim zekolli, analist ish-diplomat: spekulimet e para për rastin 
monstra ishin që kjo ngjarje rrjedhi nga ‘’fundamentalizmi islamik”. 
për shqiptarët, ky proces ishte politikisht i montuar qysh në fillim.

të ri28. në këtë mënyrë, udhëheqësia maqedonase 
do të kishte argumente për tu legjitimuar kundër 
kërcnimit islamik, ndërsa elita shqiptare do të kishte 
ruajtur ndikimin e saj si parti e moderuar. poashtu, 
mund të nënvizojmë prezencën e predikuesëve me 
qendrime radikale në xhamitë në shkup, të njohur 
nga qeveria maqedonase por që lejohën në mënyrë 
që të mirëmbahet lufta ideologjike. në këtë mënyrë, 
rreziku kryesor do të ishte që vëmendja e qytet-
arëve të largohet nga problematikat kryesore si kri-
za ekonomike, kriminaliteti politik, dhe nepotizmit, 
për tu fokusuar në pretekste të sajuara29. 

perspektivat dhe implikimet për kosovën.
protestat e fundit që ndodhën në maqedoni mund 
të shpalosin disa skenarë në rast se udhëheqësia 
maqedonase dhe përfaqësuesit politikë shqiptarë, 
nuk ndërmarrin masa për dialog politik dhe përku-
shtim për përmirësimin e gjendjes ekonomike dhe 
sociale në vend. në të njejtën kohë, Bashkimi evro-
pian (Be) do të duhej të përqendrohët më shumë 
në forcimin e kapaciteteve vendore, dhe t’i përcjellë 
me vëmendje zhvillimet në vend. në maqedoni, 
ekzistojnë fakte tjera që mund të nxisin trazira tjera, 
si për shembull procesi i stagnuar i integrimit në 
Be dhe nato, dhe izolimi politik që paraqesin një 
pritje të gjatë çka po ndikon tek (mos)durimi i pop-
ullatës30. në fakt, bashkëpunimi i Be-së dhe shBa-
ve me zyrtarë të korruptuar, ka ndikuar në humb-
jen e besimit tek integrimet euro-atlantike, dhe ka 
forcuar retorikat nacionaliste. për shembull, gjen-
erata e re e shqiptarëve e cila është në shkëputje 
me elitën politike shqiptare të privilegjuar mund të 
iniciojë trazira të vazhdueshme me komponentë të 
fortë socio-ekonomik.

sa i përket kosovës, mund të ndërlidhën disa situa-
ta të ngjashme që ekzistojnë në maqedoni: faktori i 

28    arsim zekolli: BDi dhe pDsh, që kontrollojnë xhamitë dhe çarçet 
fetare, tolerojnë aktorët islamistë në vend. kjo ka kontribuar në 
forcimin e një identiteti islamik duke u shkëputur me idenë tradicio-
nale të shqipërisë së madhe dhe opinionin pro atlantist.

29    roli i disa mediave për të krijuara “scoop” për opinion publik me 
informata jo të verifikuara ndikon dukshëm në konfrontimet e 
ndryshme.

30    a.z : për 10 vite, 40 000 qytetarë kanë lëshuar vendin , motivet e 
këtij ekzodi: papunësi, varfër, korrupsioni, kriminaliteti.

përbashkët i zhgënjimit te elita politike, dhe pritja 
për integrim, sidomos ajo për liberalizimin e vizave, 
mund të ndikojë në krijimin e një situate të njejtë si-
kur ajo e zgjedhjes së statusit final që u karakterizua 
me trazirat e marsit në 2004 dhe 2007, dhe ato spo-
radike që vijuan më pas. mes tjerash, lufta e zhvilluar 
për pushtet që pasoi pas zgjedhjeve parlamentare, 
duke shtuar këtu edhe pasurimin e vazhdueshëm 
të liderëve31 janë shenja negative për qytetarët, dhe 
mund të ndikojnë në zhgënjim të mëtejmë. 

poashtu vlen të përmenden përpjekjet antiterroriste 
në kosovë, të cilat krijojnë kushte të mundshme për 
jo-stabilitet, edhe pse kjo iniciativë duket si shtet-
ndërtuese, ngjarjet e fundit ndodhën në një kon-
tekst ku pikërisht nuk ka shtet dhe ku zyrtarë të lartë 
shtetërorë mund të përballën me akuza për krime 
lufte. pra, u sipërfaq zbatimi i drejtësisë në formë jo 
të barabartë, në njërën anë shumë zyrtarë të lartë 
politik dhe të afërm të tyre nuk preken nga ligji, 
ndërkaq ligji zbatohet tek një grup tjetër (duke bërë 
etiketime dhe ngacmime në baza fetare) e që pa 
marrë parasysh dëshmitë për përfshirjen e disa prej 
tyre në veprime të mundshme kriminale, po e irri-
ton dhe ngacmon një komunitet të tërë fetarë. edhe 
pse është ende herët të flitet për efekte anësore të 
mundshme, me fushatën antiterroriste të iniciuar 
nga organet e sigurisë dhe promovimi i jashtëza-
konshëm dedikuar këtyre rasteve, rreziku është në 
kosovë të ngjallet një atmosferë diskriminuese ndaj 
myslimanëve të moderuar,  dhe ta rrezikojë kohezi-
onin kombëtar të vendit. 

Do të duhej të theksohet një aspekt tjetër që largo-
het nga konceptet racionale si faktori etnik, ekono-
mik ose politik. në fakt, indikatori emocional është 
element kyq që qëndron pas shpërthimit të dhunës, 
revoltave e deri tek kryengritjet32.  në kosovë, qën-
drimi i popullatës kundrejt elitës nuk ka ndonjë qa-

31    http://www.albeu.com/kosove/politikanet-me-te-pasu-
rit-ne-kosove/167111/ : kategoria më e pasur në kosovë , rezulton 
të jenë politikanët sipas agjensionit kosovare kundër korrupsionit.

32    Dominique moisi, “Geopolitics of emotion” (2011): globalizimi, 
dhe rendi i botëror, ka fuqizuar kulturën e poshtërimit si ndjenjë 
kryesore, tek popujt më të varfëruar ndaj perëndimit . ky frustrim 
ilustrohet tek shpërthimi i pranverës arabe, por edhe tek shkuarja e 
të rinjve në luftëra . 

sje kontestuese shum të fortë ngase qytetarët janë 
mësuar me skandalet politike të ndryshme, aferat 
e korrupsionit (qofshin ato vendore apo ndërkom-
bëtare) ose edhe vet bllokimin institucional pas 
zgjedhjeve. në fakt, reagimi i qytetarëve kundrejt 
mungesës së perspektivës jetësore33 mund të përk-
thehet si një pesimizëm dhe zhgënjim ‘’pasiv’’, i cili 
ilustrohet sidomos në braktisjen e vendit34 sesa me 
ndonjë opozitë të fortë qytetare. 

nëse e konsiderojmë revoltën më domethënëse 
kosovare pasluftës, ajo ishte trazira e vitit 2004, e 
cila u bazua nga burime me përmbajtje emocionale 
(vrasja e fëmijëve shqiptarë). ato nuk u ndërmorrën  
nga ndonjë subjekt politik (si demonstratat e 2007 
dhe 2009 të organizuara nga lëvizja vetëvendosje, 
që tash është subjekt politik) por ishte shpërthim 
gjithëpopullor për t’iu kundërpërgjigjur cinizmit të 
misionit ndërkombëtar për të siguruar stabilitet. 
sigurisht që prapavija e këtyre demonstratave ishin 
kushtet ekonomike dhe pritja për zgjedhjen e statu-
tit final, por shkaku kishte një kahje emocionale të 
fortë. në fakt, egzistojnë shumë shembuj të lidhjes 
emocionale në shpërthimin e trazirave. Burimet  e 
revoltës së “pranverës arabe” në egjipt dhe tunizi, 
ishin poashtu mungesa e perspektivës jetësore,  
qëndrimi i vazhdueshëm i liderëve të njejtë ose 
pasurimi i tyre, por fillimin e shënoj vetdjegia e një 
tregtari në shenjë protestë dhe sakrifice. po ashtu 
në meksikë, burimet janë krimi i organizuar, korrup-
sioni, politikat neo liberale, por shkaku që përbën 
revoltën qytetare ishte vrasja e më se 40 studentë 
nga kartelet e drogës35.

ky lloj skenari nuk mund të perjashtohet edhe në 
kosovë, ku ndarja mes shtresës qytetare dhe elitës 

33    http://www.zeri.info/aktuale/9002/ne-varferi-ekstreme-mbi-17-per-
qind-e-kosovareve/: përfaqësuesë të ndryshëm të oJQ-ve kosovare, 
dëshmojnë që 17% të kosovarëve jetojnë në varfëri ekstreme.

34    http://www.espoirdasile.org/artc/l%e2%80%99explosion_de_
la_demande_d%e2%80%99asile_kosovare_en_europe_/410/fr/
article/: më shumë se 66,000 kosovarë kanë kërkuar azil në vendet 
evropiane që nga viti 2009 deri 2013, sipas agjencisë evropiane, 
eurostat. një rritje prej 300%, ose rritja më e madhe në evropë. 

35    http://www.huffingtonpost.com/2014/10/30/mexico-missing-stu-
dents_n_6069706.html: zhdukja dhe vrasja e më shum se 40 studentë 
meksikanë ndodhën në rajone të kontrolluara nga bandat e drogës, ku 
policia dhe pushtetit lokal janë të lidhura me rrjetet kriminele.

http://www.albeu.com/kosove/politikanet-me-te-pasurit-ne-kosove/167111
http://www.albeu.com/kosove/politikanet-me-te-pasurit-ne-kosove/167111
http://www.zeri.info/aktuale/9002/ne-varferi-ekstreme-mbi-17-per-qind-e-kosovareve/
http://www.zeri.info/aktuale/9002/ne-varferi-ekstreme-mbi-17-per-qind-e-kosovareve/
http://www.espoirdasile.org/artc
http://www.huffingtonpost.com/2014/10/30/mexico-missing-students_n_6069706.html
http://www.huffingtonpost.com/2014/10/30/mexico-missing-students_n_6069706.html

politike thellohët në vazhdimësi, dhe një opinion 
publik i cili e lidhë këtë elitë me krimin e orga-
nizuar36. në fakt, rreziku për një shpërthim të re-
voltës kosovare mund të ndodhë me një incident 
tragjik lidhur me kushtet e jetesës së vendit, i cili 
do të ketë një impakt të fortë në opinionin publik. 
në këtë mënyrë, ndjenja e poshtërimit, humbja e 
besimit, zhgënjimi i aspiratës kombëtare, mund të 
jenë po aq faktorë të brendshëm që do të shpjego-
nin shfaqjen eventuale të trazirave në të ardhmën. 

PërfundIm 

kemi parë që Bosnja, maqedonia dhe kosova, janë 
raste konkrete të dhunës urbane që dëshmojnë 
jo-funksionalitetin e shoqërive multietnike në Ball-
kan, dhe pasojat e politikave neo liberale tek per-
spektivave jetësore për qytetarët. në një kohë kur 
shtetet e Ballkanit perëndimor synojnë integrimin 
evropian, këto tri vende ende mbajnë në veti një 
potencial jo të pakët sa i përket shpërthimit të re-
voltave. Bosnja ka shfaqur tejkalimin e qëndrimeve 
etnike në kontestimin e papunësisë dhe mungesës 
të së drejtës sociale. maqedonia ka ende potencial 
për trazira me motive të shfaqura etnike, por me 
prapavijë ekonomike. mund të themi që këto zhvil-
lime mund të kenë implikime indirekte në kosovë, 
sa i përket faktorit etnik, por sidomos në aspektin e 
perspektivës jetësore dhe varfërisë. poashtu, koso-
va ka edhe faktorë të brendshëm, që rezultojnë 
nga shkëputja e vazhdueshme e shtresë qytetare 
së dëshpëruar me elitën politike të kësaj. këto el-
emente janë burime të mjaftueshme për një deg-
jenerim të situatës nëse nuk nderrmerrën strategji 
dhe politika zhvillimore të duhura. 

